
ABSTRAK

Literasi media adalah untuk mengukur penggunaan media dan keupayaan untuk menganalisis maklumat di media.
Maklumat yang tidak sahih banyak tersebar di media sosial seperti Facebook, hal ini dapat menyukarkan
seseorang untuk menapis dan memproses maklumat yang diterima dengan berkesan. Maklumat politik di media
sosial mudah didapati secara provokatif berbanding media konvensional (TV, Radio dan suratkhabar) ini adalah
kerana maklumat politik di Facebook tidak disunting menjadi bacaan umum, oleh sebab itu ia mengandungi
maklumat provokasi, fitnah dan isu sensasi politik yang tidak dilaporkan dikebanyakkan media konvensional.
Terdapat jurang jantina dalam penggunaan kandungan maklumat di Facebook. Ini adalah kerana lelaki lebih
cenderung untuk mengetahui maklumat politik berbanding wanita menyebabkan wanita kurang penglibatan dalam
bidang politik. Maklumat tidak sahih yang berkaitan dengan isu politik bolen memberi kesan kepada masyakarat
dan memberi gangguan kepada politik semasa, ini adalah kerana individu yang menerima kandungan maklumat
tidak sahih akan kekal mempercayai maklumat tersebut serta dapat memberi pengaruh kepada tingkah laku.
Objektif kajian ini ialah mengenal pasti pengetahuan wanita belia dalam mentafsir kesahihan literasi kandungan
maklumat politik di Facebook, dan mengkaji kesan tingkah laku wanita belia terhadap kandungan maklumat
politik di Facebook.Kajian ini akan dijalankan melalui kaedah kualitatif iaitu melalui temubual secara mendalam.
Informan yang dipilih adalah dikalangan wanita belia berumur 18 tahun sehingga 38 tahun, dan seramai dua orang
akan digunakan sebagai informan. Kajian ini akan mengunakan teknik persempelan bertujuan serta menggunakan
Atlas.ti. Perbincangan akan menghasilkan tema dan beberapa kategori. Pengetahuan kesahihan literasi kandungan
maklumat politik dapat membantu pengguna media sosial untuk membuat keputusan yang berasaskan fakta dan
bukan emosi semata-mata. Literasi media yang tinggi dapat mengelakkan individu daripada terpengaruh oleh
kesan negatif media dan menimbulkan kontroversi. Kajian akan datang adalah dengan mencadangkan kajian
tentang literasi media yang menggunakan wanita sebagai tajuk utama media.

Kata kunci: pengetahuan literasi, kesahihan maklumat, maklumat politik, Facebook, wanita belia

PENGENALAN

Pengetahuan literasi boleh digambarkan sebagai satu proses untuk mengakses kandungan, menganalisis
secara kritis, menghantar dan mencipta kandungan di media terutama media sosial Facebook. Literasi
media amat diperlukan untuk menentukan keupayaan seseorang dalam memilih kandungan media yang
digunakan. Hal ini adalah kerana pengguna akan terdedah dengan kandungan maklumat tidak sahih
yang dikategori sebagai maklumat palsu, maklumat salah, maklumat tidak tepat atau maklumat yang
mengelirukan (Zelizer, S. 2017). Literasi kandungan maklumat penting di kalangan masyarakat (Vraga

et al., 2020). Peranan literasi kandungan maklumat adalah penting untuk membantu masyarakat
memahami cara memproses dan berkongsi maklumat di media sosial (Martel et al., 2020).

Media sosial juga berfungsi sebagai pintu masuk yang lebih penting kepada berita tidak sahih
daripada berita tradisional (Stromback et al., 2022). Kebanyakan orang menggunakan media sosial
sebagai sumber utama berita mereka, terutama mengenai berita politik atau pilihan raya (Mitchell et al.,
2020). Maklumat tidak sahih merupakan maklumat palsu, tetapi tidak dicipta dengan niat untuk
membahayakan, dalam erti kata lain, penyampai maklumat tidak menyedari kepalsuannya (Asia Centre,
2022). Maklumat tidak sahih tersebar berleluasa di media sosial, boleh menyukarkan seseorang untuk
menapis dan memproses maklumat yang diterima dengan berkesan. Kandungan maklumat seperti
jumlah reaksi, perkongsian, dan komen, sangat penting (Miriam, 2020). Media sosial adalah akses dan
pertukaran berita serta maklumat dalam bentuk bertulis, lisan dan visual, serta sangat mudah dan ringkas
(Giselle, T. 2020). Media sosial telah berkembang sejak dahulu lagi, algoritma yang digunakan untuk
menganalisis data diperoleh, kemudian ditapis dan dianggap paling relevan kepada pengguna (Swart et
al.,, 2021). Daripada perspektif pembangun teknologi, media sosial ia telah direka untuk
memaksimumkan penglibatan masyarakat (Bergstrom, W. 2020). Orang ramai mula menggunakan
media sosial sebagai sumber maklumat terutama Facebook (Angela M. Kohnen et al., 2023).

Facebook adalah platform pilihan di seluruh dunia dan kira-kira 2.89 billion pengguna aktif
(Statista, 2021). Jabatan Penyelidikan Statista,2020, juga menunjukkan jumlah pengguna Facebook di
Malaysia meningkat dari tahun 2017 hingga tahun 2019 dan ramalan ini sehingga tahun 2025.
Menjelang tahun 2025, jumlah pengguna Facebook di Malaysia dijangka mencapai 27.3 juta, meningkat
daripada 23 orang juta pada tahun 2019. Menurut Rasmus Kleis Nielsen et al., (2019), Facebook dapat
mengakses kepada kelompok yang besar, dan tahap penglibatan yang tinggi mengenai kandungan yang
dihasilkan. Mengikut kajian yang dilakukan oleh Pusat Penyelidikan Undian UCSI (2021), mendapati
bahawa media sosial seperti Facebook merupakan platfrom yang tertinggi digunakan oleh rakyat
Malaysia.Facebook juga merupakan sumber untuk mendapatkan maklumat politik (Nor Hafizah
Abdullah et al., 2021). Hal ini disokong oleh De Vreese, M. (2014), menyatakan bahawa penggunaan
di media sosial boleh mempengaruhi pengetahuan politik, nilai, sikap, dan penyertaan politik seseorang.
Facebook merupakan rangkaian maklumat dalam membuat keputusan undian pemilihan parti politik
oleh pengguna bukan sahaja di Malaysia malah di negara-negara maju seperti Amerika Syarikat.
Penglibatan masyarakat dalam politik adalah penting untuk pembentukan sesuatu negara.

Namun terdapat jurang penglibatan politik di antara lelaki dan Perempuan sedikit sebanyak
dipengaruhi oleh kandungan maklumat yang diperoleh dan penggunaan maklumat yang telah dikenal
pasti (Toff, P. 2019). Menurut Almenar et al., (2020), lelaki lebih cenderung untuk mengetahui
maklumat politik berbanding wanita. Wanita yang berumur di antara 18 hingga 25 tahun iaitu wanita
belia, adalah golongan yang sangat signifikan kepada masa depan politik negara (Sharifah Syahirah et
al., 2016). Hal ini juga disokong oleh, Fadilah et al., 2015, Sharifah et al., 2016,dimana generasi Gen
Y, yang berumur dalam lingkungan 35 tahun kurang atau tidak suka mencampuri urusan politik
walaupun mereka dikategorikan sebagai Celik IT. Menurut artikel The Economist Intelligence Unit and
Google Studied Online Violence (2021) mendapati bahawa wanita belia mudah terdedah dengan
maklumat tidak sahih, mereka kurang berminat dengan politik menyebabkan mereka lemah dalam
mentafsir kesahihan kandungan maklumat politik.Wanita dilihat lebih berminat dengan maklumat dan
laporan yang berkaitan secara langsung dengan kehidupan seharian, seperti cuaca, kesihatan dan lain-
lain, ini menyebabkan mereka kurang berminat dengan berita politik (Loke et al., 2017).Representasi
sesuatu kumpulan dalam sistem negara adalah penting bagi memastikan suara dan kepentingan
kumpulan tersebut didengari serta diberi perhatian (Sharifah Syahirah et al., 2018).

Oleh itu pengetahuan literasi kandungan di media dan sikap serta tingkah laku ini akan lebih
memberi kecenderungan kognitif yang mengehadkan atau menghalang orang daripada menerima
pengetahuan yang ada (Stromback et al., 2022). Oleh itu, literasi kandungan maklumat politik mungkin
diperlukan di media sosial dalam membantu dan menilai imej wanita terhadap kandungan media
terutama maklumat politik. Sekiranya maklumat tidak sahih tidak di banteras maka ia akan memberi
implikasi negatif terhadap politik (Freeze et al., 2020). Literasi media adalah untuk mengukur
penggunaan media dan keupayaan untuk menganalisis kandungan maklumat di media (Eristi, E. 2017).
Literasi kandungan media terutama maklumat politik adalah penting untuk kestabilan negara. Walau
bagaimana pun terdapat jurang penglibatan politik di kalangan lelaki dan wanita. Lantikan wanita di
dalam parlimen atau sebagai ahli dan juga speaker adalah sedikit berbanding lelaki. Pilihan raya umum

ke-15, mendapati bahawa terdapat kekurangan sensitiviti, seksisme yang terang-terangan dan stereotaip
gender yang dipaparkan dalam media terhadap ahli parlimen, bekas ahli parlimen, calon-calon ahli
parlimen dan pengundi di kalangan wanita, tumpuan ini menyebabkan tindak balas terhadap komen
negatif orang ramai mengenai apa yang dikatakan (Free Malaysia today, 19 November, 2022).Sumber
dan kandungan tidak dapat dikawal dengan betul, berpotensi untuk menyebarkan maklumat tidak sahih
dan tidak bertanggung jawab (Alif et al., 2018).Perkembangan mengenai maklumat tidak sahih yang
berkaitan dengan isu politik akan memberi kesan kepada masyakarat dan memberi gangguan kepada
politik semasa (Fazlina et al., 2019).Artikel ini ialah mengenal pasti pengetahuan wanita belia dalam
mentafsir kesahihan kandungan maklumat politik di Facebook, dan mengkaji kesan tingkah laku wanita
belia terhadap kandungan maklumat politik di Facebook.

PERNYATAAN MASALAH

Wanita belia dilihat kurang berpengetahuan dalam mentafsir maklumat politik dan mereka mudah
terdedah kepada maklumat tidak sahih, hal ini menyebabkan kurang penyertaan mereka dalam bidang
politik. Menurut laporan UN; The State of the World Girls, (2021), kebanyakan wanita belia tidak aktif
dalam politik, bukan kerana mereka kurang pengetahuan dalam politik tetapi mereka sukar untuk
mentafsir kesahihan maklumat tersebut. Kajian Matthes et al., (2020), menyatakan bahawa individu
yang mempunyai pengetahuan yang rendah dalam menafsir kandungan maklumat tidak sahih di media
sosial, adalah mereka yang lemah dalam menyiasat kandungan dan menilai maklumatnya.
Kebimbangan maklumat tidak sahih ini tertumpu kepada wanita dalam politik (Rodriguez-Virgili et al.,
2020). Menurut Greenwood, S. (2018) Lewandowsky et al., (2012), maklumat tidak sahih akan menjadi
asas kepada keputusan politik dan masyarakat.

Individu yang berhadapan dengan maklumat tidak sahih ini mungkin akan menjejaskan sikap
mereka (Walter, M. 2018). Kajian yang telah dibuat oleh Pusat Penyelidikan Undian UCSI, (2021),
mendapati bahawa individu yang menerima kandungan maklumat tidak sahih akan kekal mempercayai
maklumat tersebut dan dapat memberi pengaruh kepada tingkah laku yang berlarutan (Cook, J. et al.,
2022). Kajian oleh Marcelo et al., (2022), telah mencadangkan kajian akan datang perlu dibuat dalam
mengkaji tingkah laku terhadap kesahihan maklumat. Oleh yang demikian, kandungan mengenai wanita
juga dianggap sebagai gangguan dan fitnah di platform media sosial (Carnegie Endowment for
International Peace, 2020). Tindakan yang diambil oleh masyarakat terhadap kesedaran dalam
memerangi kandungan maklumat tidak sahih masih rendah (laporan Pusat Penyelidikan Undian UCSI,
2021). Oleh itu, literasi media amat diperlukan untuk menentukan keupayaan seseorang dalam memilih
kandungan media yang digunakan serta mengelakkan penggunaan kandungan media yang tidak
diperlukan (Shahrul Nazmi Sannusi et al., 2021, Rianto, 2016). Kajian ini berbeza dengan kajian lepas
kerana kajian ini lebih mengfokuskan kepada wanita muda dan juga pengetahuan kesahihan literasi
maklumat politik.

SOROTAN LITERATUR

Pengetahuan Literasi

Pengetahuan literasi media adalah penting supaya dapat menilai kesahihan kandungan sesuatu
maklumat di media. Menurut Baran S. J (2014), literasi media adalah dimana penerima akan terdedah
dan mendedahkan diri kepada kandungan yang diterima. Namun mereka yang menerima kandungan
media belum tentu mempunyai pengetahuan sepenuhnya tentang kesahihan sesuatu maklumat tersebut
terutama maklumat yang berkaitan dengan politik. Menurut Mohamad, M. (2017); Mohd Sufiean
Hassan et. al., (2019), kualiti maklumat dan keperluan terhadap maklumat yang diperoleh di media
sosial penting berbanding media lain. Kebolehan dalam mengakses, memahami, dan menilai secara
kritis kandungan media dan mencipta mesej dalam pelbagai bentuk perlu untuk menilai kesahihan
literasi kandungan maklumat tersebut (Livingstone, 2019). Bagaimanapun, Irianto, (2017), berpendapat
bahawa kesedaran literasi ialah kemampuan strategik yang harus dimiliki oleh setiap individu dalam

negara dalam mengukur penggunaan media dan keupayaan untuk menganalisis maklumat di media
(Eristi, E. 2017). Pengguna cepat menilai kandungan dalam talian dan menggabungkan aspek pemikiran
metakognitif, dimana kajian lepas berpendapat ia penting sebagai celik maklumat (Metzger et al., 2015;
Sommer, M. et al., 2023).

Kajian lepas oleh Tamboer et al., (2022), mencadangkan untuk lebih menumpukan kepada
definisi yang lebih luas tentang maksud media literasi. Kajian ini menunjukkan bahawa pengetahuan
tentang media berita tidak secara automatik, melalui dapatan kajian lepas juga mendapati bahawa
remaja masih terlalu pasif terhadap media literasi. Kajian yang dibuat oleh Hamdani, S. (2020), media
literasi masih agak rendah dan mencadangkan untuk mengenal pasti model literasi media baharu yang
dapat memperkenalkan cara untuk mengenal pasti berita palsu dan meneroka akibat tingkah laku berita
palsu dikalangan pelajar universiti. Ini adalah kerana, pengguna tidak mempunyai keupayaan untuk
menganalisis mesej dari media dengan baik atau boleh ditafsirkan sebagai kekurangan pengetahuan dan
literasi media dan pendapat ini disokong oleh kajian Trinovella Elvionita, SN. (2021). Kesan literasi
kandungan media kepada individu dan masyarakat dapat membantu dalam aspek analisis dan penilaian.
Idea utama literasi media adalah sebagai garis panduan kepada pengguna media terutama golongan
muda menggunakan media dengan asas nilai integriti (Mohd Sufiean Hassan et al., 2019). Ini terbukti
pemeriksa fakta literasi media adalah penting (Michael Hameleers, 2022).

Kajian oleh Tedesco et al., 2007; Tedesco, 2011, mendapati bahawa pengetahuan maklumat
politik adalah faktor penyertaan politik golongan muda yang hanya dinilai dari sudut tahap pengetahuan
politik (Ashley,M. 2017; Nord et al., 2014; Milner, 2007), ia di sokong melalui kajian lepas dimana
pengetahuan kemahiran seseorang dalam menganalisis dan menilai sumber politik menyebabkan faktor
kecenderungan mereka dalam politik (Jungberg et al., 2013) dan tidak menguji tahap nilai integrity
maklumat tersebut (Bakker, 2007).Kajian lepas juga tidak mengfokuskan kajian mengenai pengetahuan
terhadap kesahihan literasi kandungan maklumat terutama di sosial media.Kajian lepas terhadap
penyertaan politik dalam kalangan golongan muda di media sosial hanya terarah kepada jenis media
sosial (Huibers et al., 2011), frekuensi penggunaan media sosial (Valenzuela, 2013a) dan impak
penggunaan media sosial akan menyumbang kepada kecenderungan tinggi penyertaan politik yang
lebih agresif (Omelicheva, A., 2017; Valenzuela, 2013; Zhang,L. 2014).

Literasi politik adalah kemahiran yang diperlukan untuk memahami,menganalisis dan menilai
isu-isu politik yang mempengaruhi masyarakat dan negara ( Othman et al., 2021).L.iterasi politik belia
Malaysia adalah penting untuk membentuk kematangan politik,kesedaran sosial dan tanggungjawab
sivik dalam kalangan generasi muda yang merupakan asset utama negara ( 12 Mei 2019, Literasi Politik
Belia Malaysia, Sinar Harian).Pengetahuan wanita belia dalam mentafsir literasi kandungan maklumat
politik adalah salah satu aspek yang boleh meningkatkan literasi politik mereka ( Othman et al.,
2021).Ini kerana wanita belia perlu mempunyai keupayaan untuk mengkritik, menilai dan menyaring
maklumat politik yang diterima daripada pelbagai sumber seperti media sosial, akhbar, televisyen dan
lain-lain.

Kesahihan Maklumat

Maklumat boleh muncul sebagai teks, imej, video dan audio atau gabungan dari semua kerana ia dicipta
atau dimanipulasi oleh manusia (Philip, L.N., 2021). Kesahihan kandungan maklumat penting untuk
memberi kepercayaan kepada penerima. Ini adalah kerana penglibatan kandungan pengguna, seperti
jumlah reaksi, perkongsian, dan komen, sangat penting (Bucher, 2012; DeVito, 2017; Miriam, 2020).
Kajian yang dilakukan oleh Ahmad Fahmi Mahmood et al., (2021), kandungan yang mengelirukan pada
mulanya boleh dikeluarkan dengan niat dan kemudian terus disebarkan dan dikongsi oleh pengguna
media sosial yang tidak menyedari asal usul dan matlamat awalnya (Shu et al., 2020). Menurut Clayton
et al., (2019) mendapati bahawa maklumat tidak sahih yang ditunjukkan kepada orang ramai sebelum
pendedahan berita mengurangkan ketepatan tanggapan terhadap tajuk berita yang sahih dan tidak sahih.
Maklumat sahih boleh membantu individu mengatasi kesan maklumat tidak sahih terhadap sikap dan
ingatan, tetapi pembetulan selalunya hanya sebahagian dan boleh memberi kesan negatif yang
berpanjangan terhadap kepercayaan (Melanie Freeze et al., 2020). Sharifah Sari (2018) berpendapat
bahawa maklumat yang terdapat di dalam jaringan media sosial kebanyakannya tidak dapat dipastikan
kesahihannya secara keseluruhan.

Hal ini adalah kerana kesahihan maklumat akan diproses melalui perantaraan contohnya,
kenalan, ahli politik, atau sumber media dan wartawan atau individu yang mempunyai pengetahuan dan
pengalaman sedia (Melanie Freeze et al., 2020). Maklumat yang diterima akan dianggap sebagai,
maklumat yang boleh dipercayai atau tidak boleh dipercayai (Yash et al., 2021). Kajian eksperimen
oleh Bowyer, K., (2019) mendapati bahawa mereka yang mempunyai pengetahuan yang lebih tinggi
lebih berkebolehan untuk mengenal pasti maklumat tidak sahih dan sejajar dengan ideologi politik
mereka sendiri. Mereka kurang berkebolehan menafsir mungkin tidak mempunyai keupayaan untuk
mengenali kesahihan maklumat, terutamanya mereka yang mempunyai tahap pendidikan yang lebih
rendah (Georgiou et al., 2020). Hal ini adalah kerana, maklumat yang diterima sama ada berkualiti
rendah atau tinggi adalah berdasarkan kebolehpercayaan terhadap sumber (Van Duyn, C. 2019).
Penting untuk masyarakat menilai kualiti kandungan dalam menentukan sama ada ia boleh dipercayai
(Miller, 2019).

Kandungan Maklumat Facebook

Media sosial adalah akses dan pertukaran berita serta maklumat dalam bentuk bertulis,lisan dan visual,
serta sangat mudah dan ringkas (Giselle,T. 2020).Statistik yang dikeluarkan oleh Alexa Web
Information (2015) boleh dijadikan bukti bahawa ruangan Facebook telah menjadi tapak penting kepada
pengguna dunia siber untuk berkomunikasi serta berkongsi maklumat teks tanpa perlu
bersemuka.Terdapat 30,011 500 ribu pengguna Facebook di Malaysia pada September 2023, yang
merangkumi 86.9% daripada keseluruhan populasinya. Sumber daripada Statistic (2023) majoriti
diantara mereka adalah berumur 25 hingga 34 tahun iaitu sebagai kumpulan pengguna terbesar (9, 400
000 ribu pengguna). Media sosial merujuk kepada aplikasi berdasarkan Internet yang membolehkan
penciptaan dan pertukaran kandungan yang dihasilkan pengguna (Adaja, A. 2013), di mana pengguna
adalah pengguna dan pencipta kandungan cetak, gambar atau video (David, 2013). Penyelidik kajian
lepas juga mendapati bahawa media sosial penuh dengan maklumat yang tidak sahih, atau maklumat
yang tidak benar atau mengelirukan (Allcott et al., 2019; Lewandowsky et al. 2017). Hantaran (posting)
di media sosial akan menggambarkan personaliti, kredibiliti dan reputasi seseorang ahli politik, sekali
gus melambangkan imej parti politik berkenaan (Berita Harian, 14 Mac 2020).

Facebook telah kenal pasti sebagai tempat tercetus penyebaran maklumat tidak sahih
(Hameleers, 2020). Facebook merupakan rangkaian maklumat dalam membuat keputusan undian oleh
pengguna bukan sahaja di Malaysia malah di negara-negara maju yang lain. Menurut Jammie Manning
(2014), Facebook adalah tidak pasif sepenuhnya, walaupun bagaimanapun laman sosial itu mungkin
membenarkan paparan pasif mengenai apa yang disiarkan oleh orang lain. Facebook merupakan
platform media sosial yang bebas untuk bersuara, Facebook adalah platform terpantas dalam
penyebaran berita tidak sahih (Forbes, “Facebook Spreads Fake News Faster Than Any Other Social
Website, According to New Research” Mar 21, 2020). Walaupun bagaimanapun kepentingan Facebook
agak menurun baru-baru ini dan penonton yang lebih muda semakin beralih ke Instagram, namun
Facebook tetap menjadi platform media sosial yang paling penting untuk maklumat penting (Newman
et al., 2019; Miriam,2020). Harlow (2011) di dalam kajiannya menyatakan bahawa Facebook adalah
salah satu sosial media yang dapat memberi kesan dalam bentuk gerakan sosial. Kajian ini juga
mendapati bahawa Facebook menjadi elemen atau alat yang interaktif untuk menggerakkan orang
dalam talian yang mampu bertindak sama ada di dalam dan luar talian. Facebook juga adalah medium
yang berpotensi untuk membentuk revolusi (Baron,2012; Hanafi, R. 2017). Ini dapat dibuktikan dengan
kewujudan gerakan sosial yang mempengaruhi pergerakan sosial di negara Malaysia melalui peralihan
kuasa kerajaan pada pilihan raya ke 14 (PRU14).

Menurut Laurent southwick et al., (2021), platform media sosial seperti Facebook telah
memainkan peranan besar dalam mensosialisasikan orang muda dalam komuniti dan penyebaran
maklumat. Fakta ini telah di sokong melalui kajian lepas bahawa kebanyakan belia akan terdedah
kepada kandungan politik melalui rangkaian media sosial tersebut apabila timbulnya isu politik (Rainie
etal., 2012). Kemampuan menciptakan ruang dialog antara politik dan rakyat serta dapat menarik minat
rakyat membuat Facebook semakin penting dalam politik (Stieglitz, D. 2012).

Kajian ini hanya akan memfokuskan penggunaan media sosial iaitu Facebook sebagai sumber
platform untuk menyuarakan pendapat terhadap isu-isu politik dalam negara.Namun masih kurang
pengetahuan mengenai bagaimana pemikiran audiens yang pelbagai, potensi merisikokan pendedahan



Kajian Pengetahuan Kesahihan Literasi kandungan Maklumat Politik di laman sosial Facebook di kalangan
wanita Belia di Malaysia

kepada mereka yang mungkin tidak mempunyai pendapat politik yang sama, dan kemungkinan
berhadapan dengan audiens dalam konteks yang berlainan akan membentuk keputusan untuk
memaparkan kandungan politik serta jenis kandungan politik yang akan dipaparkan. Belia beralih
kepada media sosial untuk menyatakan perasaan mereka dan mencari maklumat yang tidak terdapat
dalam media arus perdana (Drezner, F. 2004).

Pada masa yang sama, kawalan dari kerajaan dan syarikat media mengenai maklumat yang
dipaparkan (Simmons, 2010) telah menjadikan belia memilih media sosial untuk maklumat politik
(Smith, 2011).kajian ini secara tidak langsung meneroka peranan media sosial di Malaysia berpotensi
sebagai sumber alternatif untuk maklumat politik (Grafik, 2006, Tang, 2009),literasi media mampu
mengekang salah laku dan memupuk moral di kalangan golongan muda (Pathak-shelat, 2014) di media
sosial dalam aspek analisis dan penilaian (Hassan et, al., 2019).

Kandungan Maklumat Politik

Kandungan maklumat politik ialah maklumat yang berkaitan dengan aktiviti, isu, pendapat, atau
keputusan yang melibatkan pelbagai pihak dalam bidang politik (Junaidi Awang, 2019). Menurut Bene
(2019), corak penggunaan maklumat politik boleh mempengaruhi tingkah laku politik rakyat. Menurut
Bene, (2019), mendapati bahawa dalam pilihan pengundian mereka, pengundi lebih bergantung kepada
pendapat pemimpin dalam konteks peribadi mereka di media sosial. Hasil kajian Oxford internet 2013,
telah menunjukkan rangkaian sosial dalam talian sebagai salah satu sumber utama maklumat dan berita
terutamanya di kalangan generasi muda. Media sosial membolehkan komunikasi secara langsung antara
ahli politik dan rakyat, serta dapat memintas saluran tradisional oleh ahli politik (Ohme et al., 2020).
Menurut Allcott, G., (2017) maklumat tidak sahih menjadikan pengguna lebih sukar untuk membuat
pilihan contohnya menyukarkan pengundi untuk memilih calon pilihan yang mana yang mereka sukai.

Golongan muda sebagai pengguna internet atau media sosial tidak hairan terhadap kandungan
media sosial ahli politik sama ada mesej politik yang serius, atau bertujuan untuk menarik simpati (Alia
et al., 2018). Fisher et al., (2019) mendapati bahawa pengikut ahli politik adalah golongan muda di
kalangan rakyat biasa, mereka lebih suka mendengar secara langsung daripada ahli politik atau parti
politik daripada melihat pandangan mereka ditapis oleh orang lain. Kajian yang dibuat oleh Enli, R.,
(2018) mendapati bahawa tahap kepercayaan rakyat terhadap ahli politik Norway lebih tinggi apabila
ahli politik itu muncul di media sosial, yang mungkin dianggap sebagai ahli politik dapat
menyampaikan versi jujur kisah mereka, tanpa campur tangan wartawan. Masyarakat dilihat lebih
bergantung kepada media untuk mendapatkan maklumat (Ball-Rokeach dan DeFleur, 1976) seperti
dalam Facebook iaitu maklumat pilihan raya politik. Kajian penyelidikan oleh Pew (Mitchell et al.,
2020) yang dijalankan antara Oktober 2019 dan Jun 2020, mendapati bahawa mereka yang bergantung
pada media sosial untuk berita politik.

Walau bagaimanapun, pengetahuan politik juga mungkin membantu individu untuk mengenal
pasti maklumat tidak sahih yang sebenar. Pengetahuan politik, diukur sebagai pengetahuan kempen
dalam konteks pilihan raya Austria, hal ini dikatakan sebagai prasyarat penting untuk dapat memahami
dan menilai kebenaran maklumat politik secara lebih umum (lihat Mitchell, G. B.S., 2018; Van Duyn,
C., 2019).

Wanita Belia

Azizan (1995) menjelaskan definisi belia sekarang dalam lingkungan umur antara 15 hingga 40 tahun
sebagai belia itu adalah luas. Menurut Chaudhari, K., (2015) berpendapat bahawa wanita yang berumur
18 hingga 30 diklasifikasikan sebagai wanita belia, manakala 20 hingga 30 adalah masa terbaik untuk
memberi tumpuan kepada perkembangan politik dalam media sosial (Literat et al., 2018). Peranan
wanita Malaysia lebih tertumpu kepada isu keluarga berbanding kesedaran politik. Ini dilihat apabila
wanita yang ingin memilih antara kerjaya dan keluarga. Mereka akan mengutamakan keluarga (Danish
Suleman et al., 2021). Secara keseluruhannya, peranan dan kedudukan wanita dalam masyarakat
mencerminkan corak sejarah ketidaksamaan jantina dan diskriminasi relatif yang berterusan pada masa
kini (Surman, R. 2020). Di Arab Saudi, wanita menghadapi cabaran sebenar dalam mencapai
kesaksamaan di rumah, di tempat kerja dan dalam pendidikan, kesihatan serta kedudukan kepimpinan
(Abderrahmane et al., 2020). Dalam konteks ini, adalah wajar untuk memetik beberapa komitmen

negara yang disebut dalam dokumen PBB, seperti; Memastikan hak sama rata bagi lelaki dan wanita
dalam semua hak sivil dan politik (International Civil and Political Rights International, 16 Disember
1966 Convention ICCPR, UN, 2021).

Wanita belia yang tergolong dalam kumpulan yang kurang bernasib baik menghadapi pelbagai
diskriminasi dan peluang untuk penglibatan dan penyertaan dalam politik (Philip N. Howardet al.,
UNICEF, 2021). Laporan kajian oleh The State of the World’s Girls, (2021), maklumat tidak sahih yang
dilakukan ke atas wanita muda terhadap tiga topik hangat di sosial media iaitu pilihan raya dan politik,
covid-19, dan terakhir seks dan kesihatan seksual, namun di dapati bahawa maklumat tidak sahih yang
mengeluarkan isu yang negatif di sosial media adalah pilihan raya dan politik berbanding yang lain.

Tingkah Laku Terhadap Kandungan Maklumat Politik

Kandungan di media sosial mempunyai kesan yang besar terhadap bagaimana orang ramai melihat
risiko, yang dapat mempengaruhi tingkah laku mereka (Chan et al. 2018; Yash et al., 2021).
Pengetahuan dan sikap mengenai isu politik, adalah penting kerana pendedahan terhadap maklumat
tidak sahih boleh menjejaskan sikap atau membawa kepada berat sebelah terhadap seseorang walaupun
ia sudah diperbetulkan (Walter, M. 2018). Menurut Bene (2019), tingkah laku politik boleh dipengaruhi
oleh pengaruh sosial. Tingkah laku dalam perkongsian maklumat yang tidak sahih terbukti disebabkan
oleh kesukaran dalam menilai ketepatan maklumat (Pennycook et al., 2020).

Kajian oleh Tom Buchanan (2020), mencadangkan penyelidikan terhadap kesan tingkah laku
yang dihadapi untuk kajian masa hadapan dalam perkongsian maklumat tidak sahih. Kebanyakkan
kajian lepas, tidak mengfokuskan kepada jenis dan kredibiliti maklumat politik yang dicari (Hafizah
Abdullah et al., 2021). Bagaimanapun, literasi informasi dan media sangat perlu dilakukan, supaya
masyarakat dapat memanfaatkan media sosialnya dengan baik dan dalam mendapatkan informasi yang
sahih (Fariza et al., 2022).

PENDEKATAN TEORITIS

Empat Faktor Utama

Penapisan Pemadanan Konstruksi

Aliran Kerja Pemprosesan Makna Makna

T

N/

Alatan Pemprosesan Kebolehan dan kemahiran

Maklumat

Motivasi Keputusan

Lokus Peribadi :\\

Struktur Pengetahuan Kesan Kandungan Industri Dunia Diri

AVAVAVA

media Media Media Sebenar Sendiri

Rajah 1: Model Teori Literasi Media Oleh James W. Potter, (2004).

Tujuan teori literasi media adalah untuk membantu pengguna media menganalisis kandungan yang
disampaikan media, dengan cara menilai objektif komersial dan politik di sebalik imej atau kandungan
media, dan meneliti siapa yang bertanggungjawab terhadap kandungan yang tersirat pada kandungan
tersebut (Potter, 2019). Teori ini melibatkan struktur pengetahuan, motivasi keputusan, alatan

pemprosesan maklumat, dan aliran kerja pemprosesan. Hal ini adalah kerana, setiap individu yang
menentukan bagaimana kandungan ingin disampaikan (Kellner, S. 2019).

METODOLOGI

Kajian ini menggunakan kaedah kualitatif menggunakan temu bual ke atas individu di kalangan wanita
belia yang terdiri daripada mereka yang berumur dalam lingkungan berumur 18 hingga 34 tahun kerana
mengikut kajian lepas mengenai media literasi selalunya tertumpu pada umur tersebut (Clark, M. 2018).
Menurut Fah et al., (2021), penyelidikan kualitatif dianggap sebagai pendekatan yang sesuai apabila
tidak banyak maklumat tersedia pada masa itu.

Kajian ini ingin mengetahui tentang pengalaman langsung mereka terhadap kesahihan
maklumat politik di Facebook melalui temuduga mendalam ia juga merupakan kaedah kualitatif yang
popular (Jasmi K. A, 2012). Kaedah ini digunakan untuk mendapat kefahaman lebih mendalam tentang
sesebuah tajuk, contohnya motivasi, tingkah laku, perasaan, strategi membuat keputusan, atau pendapat
orang tertentu terhadap sesuatu isu atau topik (Jasmi K. A, 2012). Dalam kajian ini wanita belia adalah
sebagai informan untuk menjawab objektif kajian, ini adalah kerana menurut Oleksandra Golub et al.,
(2020), wanita belia kurang bernasib baik dalam politik.

Persempelan bertujuan purposive sampling akan dilakukan di dalam kajian ini. Prosedur
persampelan merujuk kepada informan wanita belia yang berumur 18 sehingga 34 tahun yang
mempunyai latar belakang pendidikan yang berbeza. Pemilihan sampel yang diambil secara bertujuan
kerana tidak ada satu peraturan khusus boleh diguna bagi menentu saiz sampel untuk temu bual (Mohd
Roni et al. 2022). Kaedah pengumpulan data akan dilakukan secara primer. Data primer akan dilakukan
melalui kaedah temuduga secara mendalam. Data primer yang diterima akan dianalisis menggunakan
tematik analisis (thematic analysis). la juga melibatkan penggunaan instrumen-instrumen penyelidikan
seperti soalan semi-struktur, jadual-jadual temubual dan pemerhatian-pemerhatian dan kesemua data
yang berkaitan dengan kajian kualitatif. Pengumpulan data, penyelidik akan mula mengumpul dan
menganalisis data yang diperoleh, dan menganalisis data juga dianggap sebagai satu lagi langkah
penting dalam kajian kualitatif (K.H et al. 2021).

Dalam kajian ini, data dikumpul melalui dua informan telah ditemu duga secara mendalam, dan
setiap informan berlangsung selama dua jam. Temuduga telah dijalankan dalam melayu. Informan ini
adalah mereka dikalangan wanita belia yang berlainan latar belakang, pendidikan, umur dan
persekitaran. Temuduga ini di jalankan hanya menggunakan dua informan sebagai ujian rintis.

Jadual 1: Matrik Informan

Informan Jawatan Jestifikasi Pemilihan Informan Pengalamar]
Dalam Media
A5 Penolong  Pengarah, Jabatan Pengalaman dalam bidang media dan >5
Komunikasi Politeknik kewartawanan serta kakitangan
Kerajaan.Pernah melibatkan diri
Ab Teknikal, bidang komunikasi Pengalaman dalam bidang teknikal Tiada
komunikasi serta kakitangan swasta. pengalaman

Informan yang ditemu bual secara mendalam dilabelkan sebagai 1 dan 2. Mereka telah dipilih
untuk menyumbang kepada pengumpulan data kerana pengalaman dan pengetahuan mereka dalam
media. Data kualitatif diperolehi daripada kajian ini dianalisis menggunakan perisian ATLAS.ti versi
laman web. Rasionalnya kajian ini untuk membincangkan pengetahuan wanita belia dalam mentafsir
literasi kandungan dan tingkah laku mereka terhadap kandungan tersebut.

Data yang dikumpul daripada temuduga mendalam telah ditranskripsikan secara verbatim
menggunakan kaedah manual dan dengan bantuan alat Microsoft Word Dictation, dan kandungan
transkrip telah diberikan kepada peserta untuk ujian kesahan. Kemudian transkrip ditukar kepada fail

PDF dan dianalisis dalam versi laman web perisian ATLAS.ti. Manuskrip kemudiannya dikodkan baris
demi baris menggunakan analisis tematik.

HASIL KAJIAN DAN PERBINCANGAN
Kod daripada transkrip temu bual telah dikodkan baris demi baris dengan versi laman web Perisian
ATLAS.ti, dan 34 kod muncul daripada data. Kod tersebut kemudiannya dikumpulkan di dalam

kategori.

Jadual 2: Kategori Kod

KOD Freq KOD Freq
Agenda Politik 3 Mengetahui Kandungan 1
Anhli Parlimen 1 Negatif 2
Blogger 1 Peranan Media 1
Blogspot 1 Perspektif 3
Clickbait 1 Positif 5
Data 1 Propaganda 2
Facebook 22 Releven 2
Info 3 Sensitif 1
Isu 8 Sumber Maklumat 2
Kandungan Maklumat 14 Tajuk Berita 2
Kepercayaan Maklumat 3 Tidak Berminat 1
Kesahihan Kandungan 4 Tidak Digemari 1
Komen 1 Tidak Mengambil Tahu 1
Kredibiliti Kandungan 3 Tidak Releven 1
Literasi Maklumat 4 Tidak Sahih Kandungan 3
Maklumat Politik 30 Tingkah Laku 3
Mengambil Tahu 1 Wanita Belia 4

Seterusnya, kod-kod telah dikumpulkan ke dalam 6 kategori yang disenaraikan dalam jadual di bawah:
Jadual 3: Kategori

No Kategori
Pengenalan kepada sumber maklumat
Analisis Kritis

Kesedaran terhadap kandungan
Kemabhiran Pencarian

Kritikal terhadap media sosial
Pendidikan Digital

ok~ wwhRE

Literasi kandungan maklumat merujuk kepada Kemahiran untuk memahami, menilai dan mengkritik
maklumat yang diterima. Ini termasuklah kemampuan untuk mengenali sumber yang boleh dipercayai,
memahami konteks dan mengenal pasti bias atau manipulasi dalam maklumat tersebut. Kategori ini
juga merujuk kepada langkah yang boleh membantu untuk meningkatkan pengetahuan dalam literasi
kandungan maklumat.

Dua tema kemudiannya muncul daripada kajian ini. Tema yang muncul daripada kajian adalah seperti
yang dicadangkan di bawah:

Tema 1: Pengetahuan dalam mentafsir literasi kandungan maklumat politik
Tema 2: Kesan tingkah laku terhadap penerimaan kandungan maklumat politik

A5 kerap membincangkan tentang kredibiliti kandungan, dimana kredibiliti dapat dinilai melalui
sumber mana berita tersebut dikeluarkan dan juga maklumat berita tersebut.

“Menilai kredibiliti hmmm it bases on previous tapi kalau kata nak tanya saya, saya memang orang media
jadi macam bias la kalau nak tanya saya kan pada saya media ni apa yang dikeluarkan tu adalah base
on maklumat yang dia dapat daripada sumber...”

Pp.7-8, masa 1:20 minit

Sementara itu A6, pula membuat penilaian melalui kandungan yang releven, kerana terdapat beberapa
sumber yang dikeluarkan terutama berita mengeluarkan kandungan yang tidak releven.

“Saya pilih kepada maklumat releven tu more kepada yang sensitif lah...”
Pp.1-2, masa 2:17 minit

Bagi pendapat A5, tajuk adalah penting untuk menarik minat pembaca termasuk artikel politik, ramai
pembaca membuat penilaian awalan sesuatu artikel adalah melalui tajuk.

“Selalunya yang mempengaruhi saya tentang politik adalah daripada tajuk berita yang dikeluarkan
membuatkan saya tertarik untuk membaca.”

Pp.8-9, masa 1:24 minit

A5 juga bersetuju dengan A6, di mana kandungan maklumat politik lebih kepada propaganda politik
untuk menarik minat pembaca dan memberikan perspektif yang berbeza kepada mereka terhadap politik
negara setelah menilai kandungan maklumat tersebut.

“Hmmm okay basically maklumat politik ni saya Nampak patennya di dada akhbar dan media especially
bila dekat dengan pilihan raya aa contohnya hmm dia ada satu lagi terma dimana bila maklumat aa bila
nak dekat pilihan raya ni kan dia akan banyak mengeluarkan berita-berita politik it could be good one
or cloud be a bad one so benda-benda ni boleh nak mempengaruhi netizen punya point of the perspective
dalam memilih government secara tidak langsung jadinya kadang-kadang ada juga situasi dimana bila
berlaku sesuatu yang besar dalam negara dan benda itu tidak perlu diberi attention terlalu banyak dia
akan ada lagi satu isu untuk mengalihkan perhatian netizen supaya tidak terlalu mengambil serious
sangat pada sesuatu isu ini jadi I think to me it’s all about mainan propaganda media...”

Pp.4-5, masa 1:10 minit

Daripada penjelasan dan perbincangan petikan di atas, pengetahuan wanita belia dalam mentafsir
kesahihan literasi kandungan maklumat politik adalah masih lemah dan ini memberi kesan tingkah laku
mereka terhadap penerimaan kandungan maklumat politik.Ini kerana kerajaan, pihak birokrasi politik
dan masyarakat tidak meletakkan cadangan, kaedah atau garis panduan yang mungkin untuk
penyelesaian masalah ini.Sekiranya ia tidak di banteras dari awal penyertaan wanita terutama wanita
belia akan berkurangan di dalam Parlimen serta peryertaan wanita sebagai suara dalam pembuat dasar
juga akan berkurangan.

10

KESIMPULAN

Kajian ini mengenal pasti pengetahuan wanita belia dalam mentafsir kesahihan literasi kandungan
maklumat politik dan kesan tingkah laku terhadap kandungan maklumat politik di Facebook.Penemuan
dan hasil kajian ini menunjukkan bahawa literasi kandungan politik adalah penting untuk menarik minat
wanita belia dalam bidang politik selain itu dapat memberi kesedaran pentingnya penulisan sesuatu
kandungan maklumat terutama maklumat politik kepada masyarakat.Kualiti terhadap data kualitatif
yang diperoleh daripada informan yang melibatkan dua orang informan telah menyumbang kepada
penemuan 34 kod awal yang diperoleh daripada prosedur analisis data dengan menggunakan versi
laman web perisian ATLAS.ti. Lima kategori kemudiannya diperoleh daripada kod, dan dua tema
muncul daripada proses pengekodan, (1) pengetahuan dalam mentafsir literasi kandungan maklumat
politik dan (2) kesan tingkah laku terhadap penerimaan kandungan maklumat politik. Kesan
kepentingan kajian ialah keputusan yang diperoleh daripada informan untuk mengkaji pengetahuan
wanita belia terhadap literasi kandungan maklumat politik dan tingkah laku mereka terhadap
penerimaan maklumat politik.

Seperti yang dinyatakan oleh informan, mereka mengharapkan kerajaan atau pihak birokrasi
politik untuk menarik minat mereka dalam bidang politik serta memberi kesedaran kepada masyarakat
dalam pemilihan kandungan maklumat terutama berkaitan dengan politik. Maklumat politik di media
sosial memberi kesan kepada literasi media terutama di kalangan golongan belia terutama wanita belia
(Ojebuyi, S. 2015). Walaubagaimana pun, golongan belia yang mempunyai tahap kecenderungan
politik yang tinggi lebih berminat dan mempunyai pengetahuan politik yang tinggi (Wolfsfeld et al.,
2015). Pengetahuan kesahihan literasi kandungan maklumat politik dapat membantu pengguna media
sosial untuk membuat keputusan yang berasaskan fakta dan bukan emosi semata-mata (Ellyanis, A.
2020).

Justeru itu, amat penting bagi pengguna media sosial terutama golongan wanita belia untuk
memahami aspek analisis dan penilaian dalam proses perbandingan sumber maklumat politik di media
sosial sebelum maklumat itu digunakan atau disebarkan. Bagi menilai integriti penyertaan politik
dikalangan golongan wanita belia dalam kemahiran menganalisis dan menilai kandungan maklumat
politik di media sosial (Toepfl, 2014). Ini kerana pendedahan kepada maklumat politik dapat memberi
kesan positif dan negatif terhadap penyertaan politik kepada golongan wanita belia.

